
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«___» ________ 2014 թվական N ___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄ, 2014 ԹՎԱԿԱՆԻ ՓԵՏՐՎԱՐԻ 6-Ի N 150-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ


Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով՝ Հայաստանի Հանրապետության կառավարությունը որոշում է․
1. Հայաստանի Հանրապետության կառավարության 2013 թվականի դեկտեմբերի 19-ի <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>> N 1414-Ն որոշման մեջ կատարել լրացումներ՝ համաձայն N N 1 և 2 հավելվածների:
2. Հայաստանի Հանրապետության կառավարության 2014 թվականի փետրվարի 6-ի «Հայաստանի Հանրապետության հողօգտագործողներին 2014 թվականի գյուղատնտեսական աշխատանքների համար մատչելի գներով ազոտական, ֆոսֆորական և կալիումական պարարտանյութերի ձեռք​բերման նպատակով  պետական աջակցության ծրագիրը  հաստատելու, «Հայաստանի Հանրապետության 2014 թվականի պետական բյուջեի մասին» Հա​յաստանի Հանրապետության օրենքում և Հայաստանի Հանրապետության կառավարության 2013 թվականի դեկ​տեմբերի 19-ի N 1414-Ն որոշման մեջ փոփոխություններ և լրացում կատարելու, Հայաստանի Հանրապետության գյուղատնտեսության նախարարությանը գումար հատկացնելու և Հայաստանի Հանրապետության կառավարության 2013 թվականի օգոստոսի 22-ի N 906-Ն որոշման մեջ փոփոխություն կատարելու մասին» N 150-Ն որոշման (այսուհետ՝ որոշում) 7-րդ կետի 1-ին և 2-րդ ենթակետերում «2014 թվականի նոյեմբերի 1-ը» բառերը փոխարինել «2015 թվականի մայիսի 1-ը» բառերով։
3. Ուժը կորցրած ճանաչել Որոշման N 1 հավելվածով հաստատված ծրագրի (այսուհետ՝ Ծրագիր) 5-րդ կետի 10-րդ ենթակետը։
4. Սահմանել, որ՝
1)  համաձայն Ծրագրի Հայաստանի Հանրապետության մարզերին հատկացված սակայն վճարունակ պահանջարկի բացակայության պատճառով փաստացի չիրացված պարարտա​նյութերը, Ծրագրի մատակարարների կողմից, կիրացվեն 2015 թվականին իրականացվող «Հայաստանի Հանրապետության հողօգտագործողներին գյուղատնտեսական աշխատանքների համար մատչելի գներով ազոտական, ֆոսֆորական և կալիումական պարարտանյութերի ձեռք​բերման նպատակով  պետական աջակցության ծրագրի» շրջանակներում,
2) Ծրագրի շրջանակներում մատակարարված, սակայն չվճարված, ինչպես նաև փաստացի չիրացված պարարտանյութը իրացնելուց հետո վճարված գումարները մատակարարների կողմից 10 բանկային օրվա ընթացքում ենթակա են վճարման Հայաստանի Հանրապետության պետական բյուջե։
5. Հայաստանի Հանրապետության 2014 թվականի պետական բյուջեով  նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության գյուղատնտեսության նախարարությանը հատկացնել 97624300 դրամ բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով:
6. Հայաստանի Հանրապետության գյուղատնտեսության նախարարին՝ 
1) սույն որոշման 5-րդ կետով հատկացված գումարից, նվիրաբերության պայմանագրի հիման վրա, 61320925 դրամը հատկացնել «Բերրիություն» ԱՄ-ի Մասիսի շրջանային միավորում» սահմանափակ պատասխանատվության ընկերությանը՝ Ծրագրի իրականացման նպատակով լրացուցիչ կատարված ծախսերը և 2014 թվականի մայիսի 24-ին Հայաստանի Հանրապետության Լոռու մարզում կարկտահարությունից տուժած 11 համայնքներին անհատույց տրամադրված 95,25 տոննա ազոտական պարարտանյութի արժեքը փոխհատուցելու նպատակով,
2) սույն որոշման 5-րդ կետով հատկացված գումարից, նվիրաբերության պայմանագրի հիման վրա, 36303375 դրամը հատկացնել «Հրաշք այգի» սահմանափակ պատասխանատվության ընկերությանը՝ Ծրագրի իրականացման նպատակով լրացուցիչ կատարված ծախսերը փոխհատուցելու նպատակով,
3) համապատասխան փոփոխություններ կատարել Հայաստանի Հանրապետության գյուղատնտեսության նախարարության և  «Բերրիություն» ԱՄ-ի Մասիսի շրջանային միավորում» ու «Հրաշք այգի» սահմանափակ պատասխանատվության ընկերությունների միջև Ծրագրի իրականացման նպատակով կնքված պայմանգրերում:
7. Հայաստանի Հանրապետության ֆինանսների նախարարին`
1) դադարեցնել Ծրագրի իրականացման նպատակով Հայաստանի Հանրապետության ֆինանսների նախարարության և «Բերրիություն» ԱՄ-ի Մասիսի շրջանային միավորում» ու «Հրաշք այգի» սահմանափակ պատասխանատվության ընկերությունների միջև կնքված պայմանագրերով նախատեսված վճարման ժամկետների կետանցի համար հաշվարկված տույժերով ձևավորված պարտավորությունները` պարտքը ներելու միջոցով,
2)  համապատասխան փոփոխություններ կատարել Հայաստանի Հանրապետության ֆինանսների նախարարության և «Բերրիություն» ԱՄ-ի Մասիսի շրջանային միավորում» ու «Հրաշք այգի» սահմանափակ պատասխանատվության ընկերությունների միջև Ծրագրի իրականացման նպատակով կնքված պայմանգրերում:
8. Սույն որոշումն ուժի մեջ է մտնում պաշտոնական հրապարակմանն հաջորդող օրվարից։
	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄ, 2014 ԹՎԱԿԱՆԻ ՓԵՏՐՎԱՐԻ 6-Ի N 150-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը 

	
	ՀՀ կառավարության 2014 թվականի փետրվարի 6-ի N 150-Ն որոշմամբ  (այսուհետ՝ որոշում) հաստատված «Հայաստանի Հանրապետության հողօգտագործողներին 2014 թվա​կանի գյուղատնտեսական աշխատանքների համար մատչելի գներով ազոտական, ֆոսֆորական և կալիումական պարարտանյութերի ձեռքբերման նպատակով պետական աջակցու​թյան ծրագրի» (այսուհետ՝ ծրագիր) իրականացման համար, ՀՀ գյուղատնտեսության նախարարության կողմից պայմանագրային հիմունքներով   «Բերրիություն» ԱՄ-ի Մասիսի շրջանային միավորում» և «Հրաշք այգի» ՍՊ ընկերություններին (այսուհետ՝ Մատակարարներ) է տրամադրվել 1596055490,0 դրամ սուբսիդիա և 233659063,0 դրամ դրամաշնորհ, ինչի հաշվին մատակարարները պարտավորվել են հանրապետություն ներմուծել 33121.35 տոննա ազոտական, 2645,2 տոննա ֆոսֆորական և 1618,9 տոննա կալիումական պարարտանյութեր և 2013 թվականին իրականացված ծրագրից մնացած 700,6 տոննայի ազոտական պարարտանյութի հետ միասին (ազոտականը ընդամենը՝ 33821,95 տոննա) տեղափոխել համայնքներ և մատչելի գներով վաճառել հողօգտագործողներին։

Համաձայն որոշման 7-րդ կետի 1-ին ենթակետի ՀՀ ֆինանսների նախարարության կողմից ծրագրի իրա​կանացման համար մատակարարներին տրամադրվել է 4 մլրդ 571 մլն 536 հազար դրամի բյուջետային վարկ՝ մինչև 2014 թվականի նոյեմբերի 1-ը մարման ժամկետով (3 մլրդ 974 մլն 562 հազար դրամ Մասիսի բերրիությանը և 596 մլն 974 հազ դրամ Հրաշք այգուն)։ Տրամադրված վարկը մատակարարների կողմից պետք է մարվի գյուղացիական տնտեսությունների կողմից պարարտանյութի դիմաց կատարված վճարումների հաշվին։

Ծրագրով նախատեսված 33821․95 տոննա ազոտական պարարտանյութից 2014 թվականի դեկտեմբերի 20-ի դրությամբ «Բերրիություն» ԱՄ-ի Մասիսի շրջանային միավորում» ՍՊԸ-ի կողմից գյուղացիական տնտեսություններին է բաշխվել 31770,1 տոննա ազոտական պարարտանյութ, որի դիմաց վճարման ենթակա 3812412000 դրամից գյուղացիական տնտեսությունների կողմից վճարվել է 3737664651 դրամ՝ պակաս է վճարվել՝ 74747349 դրամ։ Կազմակերպությանը չի վճարվել նաև 2014թ. մայիսի 24-ին ՀՀ Լոռու մարզում կարկտահարությունից տուժած 11 համայնքներին անհատույց տրամադրված 95,25 տոննա ազոտական պարարտանյութի 11430,0 հազար դրամ արժեքը։ Միաժամանակ չիրացված 2051,9 տոննա պարարտանյութը իրացնելու դեպքում գյուղացիական տնտեսությունների կողմից կազմակերպությանը պետք է վճարվեր 246222000 դրամ, որը նույնպես պետք է նպատակաուղղվեր ստացված բյուջետային վարկի մարմանը։

«Հրաշք այգի» ՍՊԸ-ի կողմից հանրապետություն է ներմուծվել 2645,2 տոննա ֆոսֆորական և 1618,9 տոննա կալիումական պարարտանյութեր, որից համապատասխանաբար իրացվել է 1171,7 և 592,3 տոննան, որի դիմաց վճարման ենթակա 246960000 դրմից 20.12.2014թ. դրությամբ վճարվել է 201492870 դրամ, պարտքը կազմում է 45467130 դրամ։ Չիրացված 1473,5 տոննա ֆոսֆորական և 1026,6 տոննա կալիումական պարարտանյութերի իրացումից կազմակերպությունը պետք է ստանար 350014000 դրամ։ Վերը նշված 45,5 և 350,0 մլն դրամները նույնպես ամբողջությամբ պետք է նպատակաուղղվեն բյուջետային վարկի մարմանը։ 

Ծրագրի իրականացման ընթացքում մատակարարներները ստանձնած բոլոր պարտավորությունները կատարել են՝ ծրագրի շրջանակներում Հայաստանի Հանրապետություն են ներմուծել մարզպետարանների կողմից ներկայացված պահանջարկին համապատաս​խան քանակությամբ պարարտանյութեր: Սակայն ՀՀ որոշ մարզերի համայնքներում՝ հողօգտագործողների մոտ, վճարունակ պահանջարկի բացակայության պատճառով փաստացի իրացվել է ՀՀ մարզպետարաններից ներկայացված պահանջարկից պակաս քանակության պարարտանյութեր, որի արդյունքում մատակարարները չեն կարողանում սահմանված ժամկետում մարել ՀՀ պետական բյուջեից նրանց տրամադրված բյուջետային վարկը։
Բացի այդ Իրանի Իսլամական Հանրապետությունում գտնվող գործարանում առաջացած տեխնիկական պատճառներով նախատեսված ամոնիակային սելիտրան հանրապետություն է ներկրվել Վրաստանի Հանրապետությունից, ինչի կապակցությամբ «Բերրիություն» ԱՄ-ի Մասիսի շրջանային միավորում» ՍՊԸ-ն  ստիպված է եղել ազոտական պարարտանյութի տեղափոխման համար կատարել լրացուցիչ 49890925 դրամի ծախս, իսկ «Հրաշք այգի» ՍՊԸ-ն վճարունակ պահանջարկի բացակայության արդյունքում փաստացի ներկրված պարարտանյութերի փոքր քանակություններով ՀՀ մարզեր տեղափոխելու, ինչպես նաև չիրացված պարարտանյութերի պահեստավորումն ու պահպանությունը կազմակերպելու անհրաժեշտությունից ելնելով կատարել է 36303375 դրամի լրացուցիչ ծախս։ 
2014թ. դեկտեմբերի 20-ի դրությամբ ՀՀ մարզերից կատարված վճարումների հաշվին «Բերրիություն» ԱՄ-ի Մասիսի շրջանային միավորում>> ՍՊԸ-ն ստացած 3 մլրդ 974 մլն 562 հազար դրամ վարկից մարել է 3 մլրդ 793,7 մլն դրամը, իսկ «Հրաշք այգի» ԱՊԸ-ն՝ 596 մլն 974 հազ դրամից մարել է 184.1 մլն դրամը։ 
Ստեղծված իրավիճակից դուրս գալու նպատակով նախագծով առաջարկվում է համապատասխան փոփոխություններ կատարել ՀՀ կառավարության 2014 թվականի փոտրվարի 6-ի N 150-Ն որոշման մեջ և մատակարարներին տրամադրված վարկերի մարման ժամկետները երկարաձգել մինչև 2015 թվականի մայիսի 1-ը։ 
Առաջարկվում է նաև ՀՀ հողօգտագործողներին 2015 թվա​կանի գյուղատնտեսական աշխատանքների համար մատչելի գներով ազոտական, ֆոսֆորա​կան և կալիումական պարարտանյութերի ձեռքբերման նպատակով պետական աջակցու​թյան ծրագիրը մշակելիս ներառել նաև 2014 թվականի գյուղատնտեսական տարվա ընթացքում փաստացի չիրացված ազոտական, ֆոսֆորական և կալիումական պարարտանյութերը՝ դրանց իրացումը նախատեսելով 2015 թվականի գյուղատնտեսական տարվա ընթացքում։
Ինչպես նաև հաշվի առնելով, որ լրացուցիչ ծախսումների անհրաժեշտությունը առաջացել է ծրագրի իրականացման ընթացքում և մատակարարները չէին կարող դրանք կանխատեսել, նախագծով առաջարկվում է մատակարարներին փոխհատուցել այդ գումարները և 2014թ. մայիսի 24-ին ՀՀ Լոռու մարզում կարկտահարությունից տուժած 11 համայնքներին անհատույց տրամադրված 95,25 տոննա ազոտական պարարտանյութի արժեքը։

	2.
	Ընթացիկ իրավիճակը և խնդիրներ

	
	Ծրագրի իրականացման ընթացքում մատակարարներները ստանձնած բոլոր պարտավորությունները կատարել են՝ ծրագրի շրջանակներում Հայաստանի Հանրապետություն են ներմուծել մարզպետարանների կողմից ներկայացված պահանջարկին համապատաս​խան քանակությամբ պարարտանյութեր: Սակայն ՀՀ որոշ մարզերի համայնքներում՝ հողօգտագործողների մոտ, վճարունակ պահանջարկի բացակայության պատճառով փաստացի իրացվել է ՀՀ մարզպետարաններից ներկայացված պահանջարկից պակաս քանակության պարարտանյութեր, որի արդյունքում մատակարարները չեն կարողանում սահմանված ժամկետում մարել ՀՀ պետական բյուջեից նրանց տրամադրված բյուջետային վարկը։ 

Իրանի Իսլամական Հանրապետությունում գտնվող գործարանում առաջացած տեխնիկական պատճառներով նախատեսված ամոնիակային սելիտրան հանրապետություն է ներկրվել Վրաստանի Հանրապետությունից, ինչի կապակցությամբ «Բերրիություն» ԱՄ-ի Մասիսի շրջանային միավորում» ՍՊԸ-ն  ստիպված է եղել ազոտական պարարտանյութի տեղափոխման համար կատարել լրացուցիչ 49890925 դրամի ծախս, իսկ «Հրաշք այգի» ՍՊԸ-ն վճարունակ պահանջարկի բացակայության արդյունքում փաստացի ներկրված պարարտանյութերի փոքր քանակություններով ՀՀ մարզեր տեղափոխելու, ինչպես նաև չիրացված պարարտանյութերի պահեստավորումն ու պահպանությունը կազմակերպելու անհրաժեշտությունից ելնելով կատարել է 36303375 դրամի լրացուցիչ ծախս։ 

	3.
	Տվյալ բնագավառում իրականացվող քաղաքականությունը

	
	
ՀՀ տարածքում իրականացվում են գյուղացիական տնտեսություններին պետական աջակցության մի շարք ծրագրեր։

	4.
	Կարգավորման նպատակը և բնույթը

	
	
Մատակարար կազմակերպություններին տրամադրված բյուջետային վարկի մարման ժամկետի երկարաձգում։ 

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն,

	6.
	Ակնկալվող արդյունքը

	
	Մատակարար կազմակերպություններին տրամադրված բյուջետային վարկի մարման ժամկետի երկարաձգում։

	7.
	Այլ տեղեկություններ

	
	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	3.
	Այլ տեղեկություններ

	
	

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հանրությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծման աշխատանքներին հասարակությունը մասնակցություն չի ունեցել:

	3.
	Այլ տեղեկություններ

	
	


